
2022 елда Россия Эчке эшләр министрлыгының 
Алексеевск районы буенча бүлеге эшчәнлеге турында

«2022 елда Россия Эчке эшләр министрлыгының Алексеевск районы буенча бүлеге эшчәнлеге турында»Татарстан Республикасы Алексеевск районы буенча Эчке эшләр бүлеге начальнигы вазыйфаларын вакытлыча башкаручы 
И. Р. Хәсәнов докладын тыңлаганнан һәм тикшергәннән соң,
Алексеевск муниципаль районы Советы карар бирде:
              1. «2022 елда Россия Эчке эшләр министрлыгының Алексеевск районы буенча бүлеге эшчәнлеге турында» Россия ЭЭМның Алексеевск районы буенча бүлеге начальнигы вазыйфасын вакытлыча башкаручы Хәсәнов И.Р. мәгълүматын игътибарга алырга.

              2. Россия Эчке эшләр министрлыгының Алексеевск районы буенча бүлегенә тәкъдим итәргә (Әхмәтҗанов Р. Р.):
2.1. террорчылык фактларын, шулай ук террорчылык характерындагы акцияләрне әзерләү һәм үткәрү турында ялган хәбәрләр фактларын кисәтүгә һәм булдырмауга юнәлдерелгән чараларны тормышка ашыруны дәвам иттерергә;

2.2. оешкан җинаятьчелеккә һәм коррупциягә каршы көрәш буенча чаралар күрүгә аеруча игътибар итәргә,аеруча икътисади өлкәдә;

2.3. административ законнар белән, профилактик тәэсир итү өлешендә дә, хокук бозуларны кисәтү өлешендә дә бирелгән мөмкинлекләрне активрак гамәлгә ашырырга.

3. Район башкарма комитетына (Гайнуллинга О. А.):
3.1. Алексеевск муниципаль районы җирле үзидарә органнарының, хокук саклау органнарының, җәмәгать оешмаларының һәм гражданнарның җинаятьчелеккә каршы көрәшне ныгытырга, гражданнарның хокукларын һәм ирекләрен яклауны тәэмин итәргә, район территориясендә законлылыкны һәм хокук тәртибен саклау буенча эшчәнлеген дәвам итәргә;

3.2. Алексеевск муниципаль районы территориясендә хокук бозуларны профилактикалау һәм җинаятьчелеккә каршы көрәш чараларын башкару өлешендә муниципаль программаларны гамәлгә ашыруны тәэмин итәргә;

3.3. урам-юл челтәрен транспорт һәм җәяүлеләр хәрәкәте өчен куркынычсыз хәлдә тоту, аерым алганда, урамнарны яктыртуны төзекләндерү һәм саклау, юл катламын канәгатьләнерлек хәлдә тоту буенча кирәкле чаралар күрергә.

4. Алексеевск районы авыл җирлекләре башлыкларына тәкъдим итәргә:
4.1. җинаятьләр һәм административ хокук бозулар кылуга юл куймау буенча гражданнар белән аңлату эшен көчәйтергә, шулай ук Россия Эчке эшләр министрлыгының Алексеевск районы буенча бүлеге тарафыннан махсус профилактик чаралар уздырганда хокук саклау органнарына көчтән килгәнчә ярдәм күрсәтүгә җәмәгатьчелекне җәлеп итәргә;

4.3. җәмәгать тәртибен саклауда катнашучы гражданнарга һәм аларның берләшмәләренә ярдәм күрсәтергә;
 
5. Әлеге карарны Интернет челтәрендәге Алексеевск муниципаль районының рәсми сайтында урнаштырырга .

               6. Әлеге карарның үтәлешен контрольдә тотуны законлылык, регламент, җирле үзидарә һәм депутат этикасы буенча даими комиссиягә (Ю.И. Тюкарев) йөкләргә.

Муниципаль район башлыгы,

Совет Рәисе                                                                                  С.А. Демидов

